
[1410. 29] Verbum est uniuscuiusque rei signum, quod
ab audiente possit intellegi, a loquente prolatum. Res est
quidquid vel sentitur vel intellgegitur vel latet. Signum est
quod et se ipsum sensui et praeter se aliquid animo ostendit.
Loqui est articulata voce signum dare. Articulatam autem
dico quae comprehendi litteris potest.

KigwREe

[1411. 18] Quod dixi verbum, et verbum est et verbum
significat. Quod dixi dicibile, verbum est, nec tamen verbum,
sed quod in verbo intellegitur et animo continetur, significat.
Quod dixi dictionem, verbum est, sed quod iam illa duo simul
id est et ipsum verbum et quod fit in animo per verbum
significat. Quod dixi rem, verbum est, quod praeter illa tria
quae dicta sunt quidquid restat significat.

[1411. 73] Ecce enim ‘verba’ ipsa quispiam ex eo putat dicta
quod aurem quasi verberent. Immo inquit alius quod aerem.
... Sed de transverso tertius vide quam rixam inferat. Quod
enim verum nos ait loqui oportet odiosum sit natura ipsa
iudicante mendacium, ‘verbum’ a vero cognominatum est.

cf. Arist. De interp. 16a5f, kai domep ovde ypappata ndct T
a0Th, 000E Pmval ol VT ..

[1413. 60] Vis verbi est, qua cognoscitur quantum valeat.

1

13 12

~

Valet autem tantum quantum movere audientem potest.
Porro movet audientem aut secundum se aut secundum id
quod significat aut ex utroque communiter.

[1413. 67] Natura movetur cum offenditur, si quis nominet
Artaxerxen regem, vel mulcetur, cum audit Euryalum.
Quis enim etiamsi nihil umquam de his hominibus audierit,
quorum ista sint nomina, non tamen et in illo asperitatem
maximam et in hoc iudicet esse lenitatem?

[1414. 8] Iam vero non secundum se, sed secundum id quod
significat verbum movet, quando per verbum accepto signo
animus nihil aliud quam rem ipsam intuetur, cuius illud
signum est quod accepit: ut cum Augustino nominato nihil
aliud quam ego ipse cogitor ab eo cui notus sum, aut quilibet
hominum menti occurit, si forte hoc nomen vel qui me
ignorat audierit, vel qui alium novit qui Augustinus vocetur.
[1414. 16] Cum autem simul et secundum se verbum movet
audientem et secundum id quod significat, tunc et ipsa
enuntiatio et id quod ab ea nuntiatur simul advertitur. Unde
enim, quod non offenditur aurium castitas, cum audit manu
ventre pene bona patria laceraverat?

SVF, 11. 221-223.

‘penis’ A S FEQ HoEXU L O S\ B” cf. Cicero, De offi. L.
35, 127-128.

() De mag. 10. 33 Quod si diligentius consideremus, fortasse

nihil inuenies, quod per sua signa discatur. Cum enim
mihi signum datur, si nescientem me inuenit, cuius rei
signum sit, docere me nihil potest, si uero scientem, quid
disco per signum? Non enim mihi rem, quam significat,
ostendit uerbum, cum lego: Et sarabarae eorum non sunt

commutatae.

(*2) De mag. 11. 36 Hactenus uerba ualuerunt; quibus ut plurimum

tribuam, admonent tantum, ut quaeramus res, non exhibent,
ut norimus. Is me autem aliquid docet, qui uel oculis uel
ulli corporis sensui uel ipsi etiam menti praebet ea, quae
cognoscere uolo.

De mag. 11. 38 De uniuersis autem, quae intelligimus,
non loquentem, qui personat foris, sed intus ipsi menti
praesidentem consulimus ueritatem, uerbis fortasse ut
consulamus admoniti. Ille autem, qui consulitur, docet,
qui in interiore homine habitare dictus est Christus, id est
incommutabilis dei atque sempiterna sapientia.

Nonne ab infantia huc pergens ueni in pueritiam? Vel potius
ipsa me uenit et successit infantiae? Nec discessit illa: quo
enim abiit? Et tamen iam non erat. Non enim eram infans, qui

non farer, sed iam puer loquens eram.

(%) Et memini hoc, et unde loqui didiceram, post aduerti. Non

19

enim docebant me maiores homines praebentes mihi uerba
certo aliquo ordine doctrinae sicut paulo post litteras, sed ego
ipse mente, quam dedisti mihi, deus meus,

cum gemitibus et uocibus uariis et uariis membrorum
motibus edere uellem sensa cordis mei, ut uoluntati
pareretur, nec ualerem quae uolebam omnia nec quibus
uolebam omnibus.

Prensabam memoria, cum ipsi appellabant rem aliquam et
cum secundum eam uocem corpus ad aliquid mouebant,
uidebam, et tenebam hoc ab eis uocari rem illam, quod
sonabant, cum eam uellent ostendere.

Hoc autem eos uelle ex motu corporis aperiebatur tamquam
uerbis naturalibus omnium gentium, quae fiunt uultu et
nutu oculorum ceteroque membrorum actu et sonitu uocis
indicante affectionem animi in petendis, habendis, reiciendis
fugiendisue rebus.

Ita uerba in uariis sententiis locis suis posita et crebro
audita quarum rerum signa essent paulatim conligebam
measque iam uoluntates edomito in eis signis ore per haec
enuntiabam.

Sic cum his, inter quos eram, uoluntatum enuntiandarum
signa communicaui et uitae humanae procellosam societatem

altius ingressus sum pendens ex parentum auctoritate

nutuque maiorum hominum.

) De doct. chr. 1. 6. 6, Non enim in strepitu istarum duarum

syllabarum ipse cognoscitur, sed tamen omnes latinae
linguae socios, cum aures eorum sonus iste tetegit, mouet ad
cogitandam excellentissimam quandam inmortalem naturam.

